
ՀՀ տրանսպորտի եւ կապի նախարարության 2004թ.
գործունեության

1. 2004 թվականի ընթացքում կատարված աշխատանքները եւ արդյունքները
Հայաստանի Հանրապետության տրանսպորտի եւ կապի նախարարությունը հաշվետու տարում իր գործունեությունը նպատակաուղղել է ՀՀ կառավարության տրանսպորտի եւ կապի բնագավառին վերաբերող 2004 թվականի աշխատանքային ծրագրի եւ իր կանոնադրական խնդիրների կատարմանը:
ՀՀ վարչապետի մոտ ՀՀ տրանսպորտի եւ կապի նախարարության 2003 թվականի գործունեության հաշվետվության քննարկման ժամանակ տրված հանձնարարականները (04.02.04թ. արձանագրություն N 19-24) ամբողջությամբ կատարվել են (տես կից տեղեկանքը): 
ՀՀ կառավարության 2004թ. աշխատանքային ծրագրով ՀՀ տրանսպորտի եւ կապի նախարարության կողմից կատարվելիք 19 միջոցառումներից 5-ը սահման-ված ժամկետներում կատարվել են, 14-ը՝ “Վճարովի ավտոճանապարհների մասին”, “Ավտոմոբիլային տրանսպորտի մասին”, “Տրանսպորտային տեսչության մասին” ՀՀ օրենքները առաջին ընթերցմամբ ընդունվելուց հետո Համաշխարհային բանկի պահանջով ՀՀ Ազգային ժողովից ետ կանչվելու, իսկ “Էլեկտրոնային հաղորդակցության մասին” եւ “Փոստի մասին” ՀՀ օրենքները 2004 թվականի դեկտեմբերի վերջին ընդունվելու պատճառով սահմանված կարգով հանվել են ՀՀ կառավարության 2004թ. աշխատանքային ծրագրից եւ նախատեսվել 2005թ. ծրագրում:
Հայաստանի Հանրապետության կառավարության 2004 թվականի հունվարի 22-ի □Աղքատության հաղթահարման ռազմավարական ծրագրի կատարումն ապահովող 2004-2006 թվականների միջոցառումների ցանկը հաստատելու մասին□ N100-Ն որոշման 2-րդ եւ 2003 թվականի դեկտեմբերի 24-ի □Հայաստանի Հանրապետության կառավարության 2004 թվականի գործունեության միջոցա-ռումների ծրագիրը եւ գերակա խնդիրները հաստատելու մասին□ N1930-Ն որոշման 4-րդ կետերի պահանջների կատարման նպատակով մշակվել են համապատասխան միջոցառումների ծրագրեր, որոնցով նախատեսված աշխատանքներն ամբողջու-թյամբ իրականացվել են, որոնց մասին սահմանված ժամկետներում իրազեկվել է ՀՀ կառավարությանը եւ լիազորված մարմիններին:
2004թ-ի ընթացքում որոշակիորեն բարելավվել է ոլորտը կարգավորող օրենսդրական դաշտը:
Նախարարության համակարգը եւ կառուցվածքային բարեփոխումները
ՀՀ կառավարության 2004թ. դեկտեմբերի 2-ի իվ 1720-Ն որոշմամբ “Հայաստանի ավտոմոբիլային ճանապարհներ” ՓԲ ընկերությունը վերակազմավորման ձեւով վերակազմակերպվել է “Հայաստանի ավտոմոբիլային ճանապարհների տնօրինություն” պետական ոչ առեւտրային կազմակերպության:
ՀՀ կառավարության 02.12.2004 թվականի նիստում հավանության է արժանացել “Հայաստանի Հանրապետության տրանսպորտի եւ կապի նախա-րարության Հայաստանի Հանրապետության պետական սուրհանդակային գործակալության, Հայաստանի Հանրապետության կառավարության 2002 թվականի նոյեմբերի 21-ի N 1809-Ն որոշման մեջ փոփոխություն կատարելու եւ Հայաստանի Հանրապետության կառավարության 2002 թվականի նոյեմբերի 21-ի N 1811-Ն որոշումն ուժը կորցրած ճանաչելու մասին” ՀՀ կառավարության որոշման նախագիծը, ըստ որի նախատեսված է Հայաստանի Հանրապետության պետական սուրհանդակային գործակալությունը հանձնել Հայաստանի Հանրապետության կառավարությանն առընթեր ազգային անվտանգության ծառայության ենթակայությանը:
ՀՀ տրանսպորտի եւ կապի նախարարությունը իրականացնում է ավտո-տրանսպորտի, երկաթուղու, փոստի, հեռահաղորդակցության, ավտոճանապար-հաշինության ու շահագործման ոլորտների պետական մասնակցությամբ ընկե-րությունների բաժնետոմսերի կառավարման լիազորությունները:
2005թ. հունվարի 1-ի տվյալներով նախարարության համակարգում գործում են 15 բաժնետիրական ընկերություններ, այդ թվում` երկաթուղու ոլորտում՝ 1, կապի եւ տեղեկատվայնացման ոլորտում՝ 6, ավտոճանապարհային ոլորտում՝ 2, ավտոտրանսպորտային ոլորտում՝ 2 եւ 4 տարբեր բնույթի այլ ընկերություններ:
Նշված ընկերություններից 3-ն ընդգրկված են մասնավորեցման ծրագրում, որոնց մասնավորեցման փաստաթղթերի փաթեթները ներկայացվել եւ գտնվում են մասնավորեցման փուլում: 
Բացի այդ, սահմանված կարգով մասնավորեցումը չկայանալու, կամ սնանկ ճանաչվելու եւ գործունեություն չծավալելու պատճառով կապի ոլորտի 2, ավտո-տրանսպորտային 9 եւ 6 այլ ընկերություններ գտնվում են լուծարման գործընթացում: 
Նախապատրաստվել եւ ՀՀ կառավարության քննարկմանն է ներկայացվել □Հայաստանի Հանրապետության տրանսպորտի եւ կապի նախարարության համակարգի բաժնետիրական ընկերությունների պետական բաժնեմասի օպտիմալացման հայեցակարգի եւ ռազմավարության մասին□ արձանագրային որոշման նախագիծը, որի արդյունքում ՀՀ վարչապետի հանձնարարականի հիման վրա եւս 3 ընկերությունների վերաբերյալ ներկայացվել են առաջարկություններ ՀՀ 2005-2007թ. մասնավորեցման ծրագրում ընդգրկելու համար, իսկ ՀՀ Նախագահի մոտ 2004թ. դեկտեմբերի 15-ին կայացած խորհրդակցության N ՀՆԱ-27 արձանագրության հանձնարարականի համաձայն մշակվել է “Հայկական երկաթուղի” ՓԲ ընկերության բարեփոխումների միջոցառումների ժամանակացույց եւ ստեղծվել հանձնաժողով դրանում նախատեսված աշխատանքների կազմակերպման ու արդյունքների քննարկման համար: ՀՀ կառավարության 23.12.04թ. նիստում ընդունվել է ՀՀ կառավարության “Հայփոստ” ՓԲ ընկերության բաժնե-տոմսերով հավաստված իրավունքը հավատարմագրային կառավարման հանձնելու մասին” որոշումը, ըստ որի ընկերության հավատարմագրային կառավարման մասին պայմանագիր է կնքվել “Կոնվերս-Ինվեստ”  ընկերության հետ:
Նախարարության համակարգի ընդհանուր ցուցանիշները
2004թ. նախարարությունը տրանսպորտի եւ կապի ոլորտների պետական կարգավորման, համակարգի պետական մասնակցությամբ բաժնետիրական ընկերությունների գործունեության կառավարման եւ կոորդինացման միջոցով ապահովել է տնտեսության մյուս ճյուղերի (ոլորտների) կազմակերպությունների եւ ազգաբնակչության պահանջարկը` փոխադրումների (բեռնափոխադրումների եւ ուղեւորափոխադրումների), փոստային ծառայությունների մատուցման, ռադիոհաղորդումների եւ հեռուստահաղորդումների բնագավառներում: 
2004 թվականին ՀՀ պետական բյուջեի, Համաշխարհային բանկի Տրանսպորտային ծրագրի վարկային միջոցներով իրականացված ներդրումների շնորհիվ զգալիորեն բարելավվել են եւ անվտանգ դարձել միջպետական ու հանրապետական նշանակության ավտոմոբիլային ճանապարհները եւ երկաթուղային ենթակառուցվածքները: 
2004 թվականին, ըստ նախնական համադրելի տվյալների, ՀՀ տրանսպորտի եւ կապի նախարարության համակարգում 01.01.2005թ դրությամբ գործող ընկերությունները կատարած աշխատանքների եւ մատուցած ծառայությունների դիմաց ընդհանուր առմամբ ստացել են 23890.6 մլն.դրամի եկամուտ՝ նախորդ տարվա 20941.4 մլն.դրամի դիմաց, կամ եկամուտները նախորդ տարվա համեմատ աճել են 14.1%-ով, այդ թվում՝, □Հայկական երկաթուղի□ ՓԲԸ-ում 14.0 %-ով ճանապարհաշինական ընկերություններում 25.0%-ով, կապի ոլորտի ընկերություններում` 0.8 %-ով: 2004թ. նշված ընկերությունների շահույթը նախորդ տարվա համեմատ աճել է 21.4 %-ով եւ կազմել 1115.5 մլն.դրամ:
Նախորդ տարվա համեմատ որոշակի բարելավվել է համակարգի աշխատողների սոցիալական վիճակը. միջին ամսական աշխատավարձն աճել է 19.4%-ով այդ թվում երկաթուղու բնագավառում՝ 19.2 %-ով, ճանապարհային տնտեսությունում՝ 9.5 %-ով, կապի ոլորտում՝ 10.1 %-ով, այլ ոլորտներում` 50.3%-ով:
2004թ. զգալիորեն բարելավվել է նաեւ պետական բյուջեի նկատմամբ պարտավորությունների կատարումը: Համակարգի ընկերությունների կողմից հաշվարկված 2,3 մլրդ. դրամ հարկերի դիմաց պետական բյուջե է փոխանցվել 2.2 մլրդ. դրամ: Թերվճարումը պայմանավորված է նախորդ տարիներին հաշվարկած հարկերի գծով գերավճարների առկայությամբ: Ընդհանուր առմամբ 01.01.2005թ դրությամբ պետական բյուջե վճարվող հարկերի գծով առաջացել է շուրջ 244.3 մլն. դրամի գերավճար եւ 41.0 մլն. դրամի ապառք՝ նախորդ տարվա 75.0 մլն.դրամի դիմաց: Ընթացիկ տարում մարվել է նաեւ շահութաբաժինների գծով պետական բյուջեի ապառքը՝ ընդհանուր գումարով 441.8 մլն.դրամ :
Բացի այդ, ՀՀ 2004թ. պետական բյուջեով նախատեսված ՀՀ տրանսպորտի եւ կապի նախարարությանը վերագրվող մասով եկամուտների առանձին տեսակների հավաքագրման ողղությամբ ձեռնարկված կոնկրետ միջոցառումների արդյունքում ավտոմոբիլային ճանապարհներով ծանրաքաշ եւ մեծ եզրաչափերով ավտոմեքենաներով երթեւեկելու, ինչպես նաեւ ավտոմոբիլային ճանապարհներին գովազդ տեղադրելու համար նախատեսված 1000.0 հազ. դրամ վճարների դիմաց հավաքագրվել է 7539.4 հազ. դրամ: 
Երկաթուղային տրանսպորտ
Հաշվետու տարում, ըստ նախնական տվյալների, երկաթուղով բեռնափոխադրումների ծավալը կազմել է 2629.6 հազ.տոննա, որի աճը նախորդ տարվա համեմատ կազմել է՝ 23.7 %, այդ թվում հանրապետությունից դուրս բեռների առաքումը աճել է 42.3 %-ով եւ կազմել 346.9 հազ. տոննա, ներմուծումը աճել է 13.6 %-ով եւ կազմել 1125.4 հազ. տոննա, ներհանրապետական բեռնափոխադրումներն աճել են 29.8 %-ով եւ կազմել 1157.3 հազ. տոննա, իսկ բեռնաշրջանառությունը կազմել է 678.2 մլն. տ/կմ (աճը նախորդ տարվա համեմատ կազմել է 28.2 %): 
Ուղեւորափոխադրումների ծավալը կազմել է 847.2 հազ. ուղեւոր, իսկ ուղեւորաշրջանառության ծավալը՝ 30.0 մլն.ուղ/կմ:
Կատարված աշխատանքի արդյունքում ֆինանսատնտեսական գործունեությունից ստացված եկամուտն աճել է 14 %-ով եւ կազմել 10847.0 մլն.դրամ:
Հաշվի առնելով, որ երկաթուղային փոխադրումների ծավալների շարունակական աճի պատճառով բարձրացել է երկաթուղու հիմնական միջոցների շահագործման ինտենսիվությունը, 2004 թ-ին շարունակվել է իրականացվել երկաթուղու արագ վերականգնման եւ արդիականացման քաղաքականություն: Ընկերության սեփական միջոցների հաշվին 2004 թ-ին փոխվել են 12.3 կմ ռելսեր, 28230 հատ կոճղեր, 3.4 կմ հպալար, փռվել է 2245 խոր. մետր խիճ, հիմնանորոգվել է 320 բեռնատար վագոն եւ այլն: Նշված արդիականացման ծախսերի ավելացման պայմաններում 2004թ. հաջողվել է ապահովել երկաթուղու շահութաբեր աշխատանքը (շահութաբերությունը կազմել է 4.6 % ) եւ ստացվել 470.0 մլն. դրամի շահույթ:
2004թ-ին Հայկական երկաթուղին ապահովել է փոխադրումների պահանջարկի լիակատար բավարարումը, բեռների անկորուստ փոխադրումները, շարժակազմի օգտագործման արդյունավետության բարձրացումը, տրանսպորտային սխեմաների արդյունավետ օգտագործումը, մրցունակության բարձրացումը, որոնցով պայմաններ են ստեղծվել հետագա դինամիկ աճի համար: 
Ճանապարհային տնտեսություն
□ՀՀ 2004 թվականի պետական բյուջեի մասին□ ՀՀ օրենքի կատարումն ապահովելու նպատակով, □Գնումների մասին□ ՀՀ օրենքի եւ ՀՀ կառավարության 27.12.01 թ-ի N 1267 որոշմամբ հաստատված կարգի պահանջներին համապատասխան՝ իրականացված մրցույթների արդյունքներով մշակվել եւ կնքվել են պետական կարիքների համար աշխատանքների գնման 72 կապալային պայմանագրեր:
Նշված պայմանագրերի հիման վրա հաշվետու ժամանակաշրջանում, որպես պատվիրատու, (որակի եւ ծավալների հսկողություն) կազմակերպվել եւ իրականացվել է 7040.3 մլն դրամի աշխատանքներ, այդ թվում ՀՀ 2004 թվականի պետական բյուջեի միջոցների հաշվին 4465.8 մլն.դրամ, ՀՀ կառավարության 25.06.04թ. N 915 որոշմամբ լրացուցիչ հատկացված միջոցների հաշվին 2574.5 մլն.դրամ: Նշված գումարների հաշվին իրականացվել են հետեւյալ ծրագրերը՝
1. Պետական նշանակության ավտոճանապարհների պահպանում եւ շահագործում ծրագիրը` 2846.6 մլն դրամ արժեքով, որից` պետական նշանակության 6150.6 կմ երկարությամբ ավտոճանապարհների ձմեռային պահպանություն (միջպետական նշանակության - 1324.3 կմ, հանրապետական -1495.8 կմ, մարզային-3330.5կմ)` 1401 մլն դրամ արժեքով, 6 տրանսպորտային օբյեկտների շահագործում՝ 87.2 մլն.դրամ արժեքով եւ պետական նշանակության ավտոճանապարհների ընթացիկ (փոսային) նորոգում` 1274 մլն դրամ արժեքով:
2. Տրանսպորտային օբյեկտների հիմնանորոգում ծրագիրը՝ 519.2 մլն դրամ արժեքով, այդ թվում՝ հիմնանորոգվել են 5 կամուրջ եւ իրականացվել 71.5 մլն.դրամի նախագծային եւ տեխնիկական վերահսկման աշխատանքներ: 
3.Պետական նշանակության ավտոճանապարհների հիմնանորոգում ծրագիրը` 920.1 մլն դրամ աժեքով, որի հաշվին հիմնանորոգվել են 9 ճանապարհահատվածներ: 
4. Համայնքային նշանակության ավտոճանապարհների հիմնանորոգում ծրագիրը` 179.9 մլն դրամ արժեքով, որից, Արագածոտնի մարզ` 22 մլն դրամ, Արմավիրի մարզ` 11 մլն դրամ, Արարատի մարզ` 41 մլն դրամ, Սյունիքի մարզ` 10 մլն դրամ, Վայոց Ձորի մարզ` 6 մլն դրամ, Տավուշի մարզ` 13 մլն դրամ, Լոռու մարզ` 71 մլն դրամ, նախագծային աշխատանքներ` 19.3 մլն դրամ:
5. ՀՀ կառավարության 2004թ. հունիսի 25-ի թիվ 915 որոշմամբ պետական բյուջեից ավտոճանապարհների հիմնանորոգման եւ պահպանման ու շահագործման համար լրացուցիչ հատկացված 2574.5 մլն դրամն ամբողջությամբ իրացվել է, որի հաշվին հիմնանորոգվել է Պառավաքար-Ծաղկավան-Թովուզ-Բերդ ռազմավարական նշանակություն ունեցող ավտոճանապարհը՝ 1500 մլն դրամ արժեքով, թվով 8 համայնքներին հատկացվել է 342 մլն.դրամ սուբվենցիաներ եւ այլն:
Առանձնահատուկ ուշադրություն է դարձվել ՀՀ Նախագահի 2003թ. մայիսի 17-ի N ՆԿ - 29 կարգադրությամբ հաստատված ժամանակացույցում ընդգրկված ճանապարհաշինության ոլորտի հարցերի կատարմանը, որոնց մի մասը կատարվել է 2003 թ. ՀՀ պետական բյուջեի հնարավորության սահմաններում, իսկ մնացածը՝ 2004թ-ին: 
Առաջարկություններ են ներկայացվել □Ճապոնիայի կառավարության Զարգացմանն ուղղված պաշտոնական օգնության□ ծրագրի շրջանակներում նոր ծրագրի ընդգրկման, ինչպես նաեւ տեղեկատվություն է նախապատրաստվել Եվրո-Ասիական տրանսպորտային հաղորդակցության ծրագրերի վերաբերյալ:
Միջազգային զարգացման ընկերակցության միջոցներով ֆինանսավորվող տրանսպորտի ծրագրի շրջանակներում 2004 թվականին կատարվել են 20,2 միլիոն ԱՄՆ դոլարի աշխատանքներ, այդ թվում` ճանապարհների վերականգնման բաղադրիչով` 10,9 միլիոն ԱՄՆ դոլար, երկաթուղու վերականգնման բաղադրիչով` 8,9 միլիոն ԱՄՆ դոլար եւ ՀՀ տրանսպորտի եւ կապի նախարարության կառուցվածքային ամրապնդման բաղադրիչով` 0,4 միլիոն ԱՄՆ դոլար: Ճանապարհների վերականգնման բաղադրիչի շրջանակներում միջազգային չափանիշներին համապատասխան 2004թ. վերանորոգվել են 88,7 կմ ընդհանուր երկարությամբ միջպետական նշանակության ճանապարհների հետեւյալ հատվածները` Երեւան-Գյումրի-Վրաստանի սահման ավտոճանապարհի Մայիսյանից մինչեւ Քեթիի լեռնանցքը, Մարգարա-Վանաձոր-Տաշիր-Վրաստանի սահման ավտոճանապարհի Բազումից մինչեւ Պուշկինի լեռնանցքի թունելի մուտքը, թունելի ելքից մինչեւ Գյառգառ, Գյուլաքարակից մինչեւ Ստեփանավանի վերջ հատվածները, Սպիտակ-Գյումրի-Թուրքիայի սահման ավտոճանապարհի Սպիտակ-Վանաձոր ճանապարհի հատման խաչմերուկից մինչեւ Լուսաղբյուր-Շիրակավան հատվածի մեջտեղը եւ Շիրակի մարզի սահմանից մինչեւ Ջաջուռ չհասած հատվածները, Վանաձոր-Ալավերդի-Վրաստանի սահման ճանապարհի Շնող գյուղից մինչեւ Բագրատաշեն հատվածը: Նաեւ որպես փորձնական նախագիծ իրականացվել են Դսեղ-Աթան եւ Ճամբարակ-Դրախտիկ-մոտեցում Գոշավանքին տեղական ճանապարհների վերանորոգման աշխատանքները: 
Ավարտվել է Երեւան-Գորիս-Մեղրի-Իրանի սահման ավտոճանապարհի Չեյզամի գետի վրայով անցնող կամուրջի (Գորիս-Կապան հատվածում) շինարարությունը:
Ձեռք են բերվել մոտ 12 կմ մետաղական արգելափակոցներ, 14530 ճանապարհային նշաններ, 150 արագաչափեր, 100 տն ճանապարհային ներկ, 12 երթեւեկության ինտենսիվության չափիչ սարքեր, լաբորատոր սարքավորումներ:
Երկաթուղու վերականգնման բաղադրիչի շրջանակներում իրականացվել են երկաթգծի Գյումրի-Այրում հատվածի 55,5 կմ ընդհանուր երկարությամբ առավել վտանգավոր հատվածների եւ արհեստական կառույցների վերանորոգման շինարարական աշխատանքները: Վերանորոգված հատվածներում գնացքի արագությունը 15-20կմ/ժ-ից հասել է 60կմ/ժ: Բացի դրանից, ձեռք են բերվել եւ պահեստավորվել համապատասխան քանակի եւ տեսակի նյութեր, որոնք կօգտագործվեն 2005թ.եւ կբավարարեն եւս 15կմ ընդհանուր երկարությամբ գծահատվածները վերանորոգելու համար:
Մշակվել է Հայկական երկաթուղու հնգամյա գործարար ծրագիր, որով նախատեսվում է մոտ 50 միլիոն ԱՄՆ դոլարի ներդրում: Որպես առաջնահերթ ուղղություն առաջարկվում է երկաթգծի եւ կամուրջների վերանորոգում: Արդեն պատրաստ են 110 կմ գծի եւ արհեստական կառույցների վերանորոգման նախագծերը: Ներկայումս Տրանսպորտի ծրագիրն ամբողջությամբ ավարտվել է, որի արդյունքների մասին կցվում է տեղեկանք:
Ավտոմոբիլային տրանսպորտ 
Հանրապետությունում պետական ավտոտրանսպորտային կազմակերպությունների մասնավորեցման եւ այս ոլորտում մանր ու միջին բիզնեսով զբաղվող ընկերությունների աճի պայմաններում ավտոմոբիլային տրանսպորտի բնագավառում կարեւորվել է ՀՀ տրանսպորտի եւ կապի նախարարության կարգավորիչ եւ վերահսկողական գործառույթը՝ օրենսդրական եւ նորմատիվային համապատասխան դաշտի ստեղծումը, համապատասխան մրցույթների կազմակերպումը եւ օրենքով սահմանված կարգով պետական վերահսկողության իրականացումը: 
Նախարարությունը իր լիազորությունների շրջանակներում ավտոտրանսպորտային տեսչության միջոցով որոշակի աշխատանքներ է իրականացրել անօրինական ուղեւորափոխադրումների եւ երթուղիների բացահայտման ու խախտումների վերացման ուղղությամբ: 
Հայաստանի Հանրապետության տարածքում կանոնավոր ուղեւորափոխադրումների պահանջների կատարման նկատմամբ իրականացված ուսումնասիրությունների եւ վերահսկողական գործառույթների ընթացքում հայտնաբերվել են փոխադրողների կողմից թույլ տրված բացթողումներ եւ տրանսպորտային օրենսդրության պահանջների խախտումներ, որոնց նկատմամբ ձեռնարկվել են համապատասխան միջոցներ: 
Ելնելով այն հանգամանքից, որ Հայաստանի Հանրապետության տարածքում բեռնափոխադրումները, տաքսամոտորային եւ ոչ կանոնավոր փոխադրումների նկատմամբ պետական վերահսկողությունը ըստ էության իրականացվում է միայն հարկային պարտավորությունների կատարման առումով, նախարարության կազմում գործող ՀՀ տրանսպորտային տեսչության կողմից կազմակերպվել են Հայաստանի Հանրապետության կառավարությանն առընթեր հարկային պետական ծառայության եւ Հայաստանի Հանրապետության ոստիկանության պետավտոտեսչության հետ համատեղ համալիր ստուգայցեր եւ ձեռնարկվել համապատասխան ներազդման միջոցներ անօրինական փոխադրումներ իրականացնողներին հարկային դաշտ բերելու ուղղությամբ: 
Մշակվել են Հայաստանի Հանրապետության կառավարության եւ ՀՀ վարչապետի հետեւյալ որոշման նախագծերը.
1. Հայաստանի Հանրապետության վարչապետի □Միջազգային ավտոմոբիլային փոխադրումներում առկա խոչընդոտների վերացման նպատակով Անկախ Պետությունների Համագործակցության անդամ պետությունների համապատասխան կառույցների հետ բանակցային գործընթաց վարելու եւ այդ ուղղությամբ Հայաստանի Հանրապետության կողմից իրականացվելիք միջոցառումների մշակման նպատակով միջգերատեսչական հանձնաժողով ստեղծելու մասին□ որոշման նախագիծը (Ընդունվել է ՀՀ վարչապետի 03.10.04թ. N713-Ա որոշում):
2. Հայաստանի Հանրապետության կառավարության □Հայաստանի Հանրապետությունում հաշվառման ենթակա ինքնագնաց ճանապարհաշինարարական, շինարարական եւ այլ մեքենամեխանիզմների, երկաթուղային տրանսպորտային միջոցների ու ջրային տրանսպորտային միջոցների ցանկերը, կադաստրի վարման կարգերը եւ հաշվառման մատյանների ձեւերը հաստատելու մասին□ որոշման նախագիծը: (Ընդունվել է ՀՀ կառավարության 23.12.04թ. նիստում): 
3. Կարեւորագույն օբյեկտների ցանկը ճշտելու նպատակով ներկայացվել է Հայաստանի Հանրապետության կառավարության □Հայաստանի Հանրապետության կառավարության 2004 թվականի ապրիլի 29-ի N1008-Ն որոշման մեջ փոփոխություն կատարելու մասին□ որոշման նախագիծը (ընդունվել է ՀՀ կառավարության 09.09.2004թ. N 1243-Ն որոշում): 
Համաձայն ՀՀ կառավարության 05.02.2004թ. N 207-Ն եւ N 208-Ն որոշումների, մշակվել եւ պետական գրանցման է ներկայացվել □Ուղեւորատար տրանսպորտով առանձին խմբերի քաղաքացիների երթեւեկության արտոնությունների իրավունքը հաստատող վկայականների ձեւը եւ դրանց տալու կարգը հաստատելու մասին□ ՀՀ տրանսպորտի եւ կապի նախարարի 30.03.04թ. N 77-Ն հրամանը (գրանցվել է ՀՀ արդարադատության նախարարությունում 14.04.04թ. N 11604080 գրությամբ):
Հաշվետու ժամանակահատվածում կազմակերպվել են միջազգային բեռնափոխադրումների թույլտվությունների փոխանակման աշխատանքները 7 երկրների միջեւ: Հայկական միջազգային բեռնափոխադրողներին հատկացվել է 95 միջազգային բեռնափոխադրումների թույլտվություն:
TIR փոխադրագրքույկներով աշխատող տրանսպորտային միջոցների եւ բեռնարկղերի միջազգային փոխադրումներ իրականացնելու համար հաշվետու ժամանակահատվածում տրվել է թույլտվության 31 վկայական: 
Ծավալուն աշխատանքներ են տարվել Տրանսպորտի նախարարների Եվրոպական Կոնֆերանսի (ՏՆԵԿ) բազմակողմ թույլտվությունների քվոտաների բաշխման, հատկացման, հաշվառման, պահպանման եւ դրանց հետ կապված այլ խնդիրների լուծման ուղղությամբ:
Կապի եւ հեռահաղորդակցության բնագավառ
Կապի եւ հեռահաղորդակցության ոլորտում 2004թ. ընթացքում ապահովվել է հանրապետության տնտեսության եւ բնակչության պահանջարկը, մատուցվել է շուրջ 6.9 մլրդ.դրամի փոստային եւ հեռահաղորդակցության ծառայություններ: 
Մասնավորապես մեծ ուշադրություն է դարձվել տեղեկատվայնացման ոլորտին: Բարելավվել եւ ընդլայնվել է ինչպես հայկական, այնպես էլ արտասահմանյան հեռուստառադիոծրագրերի հեռարձակումը: Գործնականում ապահովվել է Հայաստանի հանրային հեռուստաընկերության ծրագրի հեռարձակումը հանրապետության ողջ տարածքում: ՀՀ պետական բյուջեով նախատեսված` 
-Հանրային հեռուստատեսության ծրագրի սփռումն ապահովող միջոցառումներ ծրագրով իրականացվել է 24.1 մլն դրամ աշխատանքներ: Հանրապետության տարածքում կառուցվել են արբանյակային ընդունմամբ վերահաղորդիչ կայաններ: 
-Հանրային ռադիոյի ծրագրի սփռումն ապահովող միջոցառումներ ծրագրով իրականացվել եւ 100.4 մլն դրամ արժեքով հանրապետության տարածքում կառուցվել են վերահաղորդիչ կայաններ: Փաստորեն ՀՀ կառավարոււթյան 2001 թվականի հունիսի 21-ի թիվ 559 եւ հուլիսի 12-ի թիվ 636 որոշումներով հաստատված ծրագրերով նախատեսված միջոցառումների իրականացման արդյունքում Հայաստանի հանրային հեռուստատեսության ծրագրերով (թվով 91 գյուղական համայնքներ ընդունում են Հայաստանի հանրային հեռուստատեսության արբանյակային ծրագիրը) հանրապետության համայնքների բնակչության ընդգրկվածությունը կազմում է 100%, իսկ Հայաստանի հանրային ռադիոյի ծրագրով հանրապետության համայնքների եւ բնակչության ընդգրկվածությունը՝ շուրջ 92 %: 
Ապահովվել է նաեւ հայկական հեռուստածրագրերի արբանյակային հեռարձակումը երկրագնդի հայաշատ տարածքներում: 
Գործող օրենսդրության կատարելագործման նպատակով 2004 թվականի ընթացքում մշակվել եւ ՀՀ կառավարության քննարկմանն են ներկայացվել`
- □Լիցենզավորման մասին□ Հայաստանի Հանրապետության օրենքում փոփոխություն կատարելու մասին□ Հայաստանի Հանրապետության օրենքի նախագիծը. (Ընդունվել է 2004թ. հոկտեմբերի 21-ի ՀՕ-113-Ն օրենքը)
- □Պետական տուրքի մասին□ Հայաստանի Հանրապետության օրենքում փոփոխություններ կատարելու մասին□ Հայաստանի Հանրապետության օրենքի, նախագիծը. (Ընդունվել է 2004թ. հոկտեմբերի 21-ի ՀՕ-114-Ն օրենքը):
-□Լիցենզավորման մասին□ Հայաստանի Հանրապետության օրենքում փոփոխություն կատարելու մասին□ Հայաստանի Հանրապետության օրենքի կիրարկումն ապահովող միջոցառումների մասին□ ՀՀ վարչապետի որոշման նախագիծ. (Ընդունվել է ՀՀ վարչապետի 2004թ. դեկտեմբերի 10-ի N 820-Ա որոշումը): 
-□Փոստային կապի մասին□ Հայաստանի Հանրապետության օրենքի, □Լիցենզավորման մասին□ Հայաստանի Հանրապետության օրենքում լրացում կատարելու մասին□ եւ □Պետական տուրքի մասին□ Հայաստանի Հանրապետության օրենքում լրացում կատարելու մասին□ Հայաստանի Հանրապետության օրենքի նախագծերը. (2004թ. դեկտեմբերի 14-ին ընդունվել են ՀՀ Ազգային ժողովի կողմից ):
- □Էլեկտրոնային հաղորդակցության մասին□ Հայաստանի Հանրապետության օրենքի նախագիծը ընդունվել է ՀՀ Ազգային ժողովի կողմից առաջին ընթերցմամբ):
□Հայաստանի Հանրապետության ամբողջ տարածքում հանրային հեռուստառադիոընկերության (առնվազն մեկ հեռուստաալիքի եւ մեկ ռադիոալիքի) ծրագրերի ընդունման վիճակի վերաբերյալ զեկույցի մասին□ արձանագրային որոշման նախագիծը 30.11.2004թ. թիվ 01-11/4274 գրությամբ ներկայացվել է ՀՀ կառավարության քննարկմանը:
- □ՀՀ կառավարության 2003 թվականի դեկտեմբերի 24-ի N1930-Ն որոշման մեջ փոփոխություններ կատարելու մասին□ ՀՀ կառավարության որոշման նախագիծը եւ 15.12.2004թ. թիվ 01-06/4471 գրությամբ ներկայացվել է ՀՀ կառավարության քննարկմանը:
- □Կապի եւ տեղեկատվայնացման ոլորտի զարգացման հայեցակարգի մասին□ ՀՀ կառավարության արձանագրային որոշման նախագիծը. (ընդունվել է ՀՀ կառավարության 2004թ. մայիսի 13-ի նիստում):
- □Հայփոստ□ ՓԲԸ-ի 2005-2010 թվականների ֆինանսական առողջացման ծրագրի ու ֆինանսական հոսքերի կանխատեսումների մասին□ ՀՀ կառավարության որոշման նախագիծը սահմանված կարգով դրվել է շրջանառության մեջ, սակայն հետագայում նպատակահարմար չի համարվել դրա քննարկումը կապված □Հայփոստ□ ՓԲԸ-ն հավատարմագրային կառավարման հանձնելու հետ: Նախարարությունը մասնակցել է □ԱրմենՏել□ ՀՁ□ ՓԲԸ-ին տրամադրված թիվ 60 լիցենզիայի լրացված եւ վերահաստատված տարբերակի եւ ՀՀ կառավարության, OTE կազմակերպության եւ □ԱրմենՏել□ ՀՁ ՓԲԸ-ի միջեւ կնքված հաշտության համաձայնության նախագծերի քննարկման աշխատանքներին:
Անցկացվել է հեռահաղորդակցության բնագավառի լիցենզավորող հանձնաժողովի 12 նիստ, կազմվել 12 արձանագրություն, 97 եզրակացություն եւ ընդունվել է ՀՀ տրանսպորտի եւ կապի նախարարի 97 որոշում, որոնցից`
-լիցենզիա հատկացնելու եւ վերաձեւակերպելու մասին - 12 որոշում.
-լիցենզիաների գործողությունները կասեցնելու, վերականգնելու, կրկնօրինակը տրամադրելու եւ դրանք անվավեր համարելու մասին - 85 որոշում:
Նախարարությունում ստեղծվել է հատկացված լիցենզիաների տվյալների բազա` ACCESS ծրագրով եւ ապահովվել բազայի վարումը:
2004թ. ընթացքում թողարկվել եւ գործողության մեջ են դրվել նոր 8 փոստային նամականիշ, 1 գեղաթերթիկի եւ 1 նամականիշով միակողմանի բացիկ :
ՀՀ պետական սուրհանդակային գործակալության միջոցով ընդունվել եւ առաքվել են 185.6 հազ. հատ թղթակցություններ, այդ թվում ` ԱՊՀ երկրներ- 3.2 հազ. հատ:
Հաշվի առնելով, որ ՀՀ պետական մարմինների գերատեսչական հեռահաղորդակցական ցանցի ստեղծման առաջին փուլի իրականացում միջոցառումն ընդգրկված է եղել 2004թ. գերակա խնդիրների ցանկում, որպես առաջին փուլի աշխատանքների արդյունք, ապահովվել է թվով 20 պետական մարմինների միջեւ կապուղիների ստեղծումը: Դրանցից 11 պետական կառավարման մարմինների` ՀՀ Ազգային ժողովի, ՀՀ կառավարության աշխատակազմի, ՀՀ արդարադատության, ՀՀ տրանսպորտի եւ կապի, ՀՀ արտաքին գործերի, ՀՀ ֆինանսների եւ էկոնոմիկայի, ՀՀ առեւտրի եւ տնտեսական զարգացման նախարարությունների, ՀՀ կառավարությանն առընթեր անշարժ գույքի եւ կադաստրի պետական կոմիտեի, ՀՀ քաղաքացիական ծառայության խորհրդի, ՀՀ տնտեսական մրցակցության հանձնաժողովի, ՀՀ կառավարության ընդունելությունների տան միջեւ ներկայումս ապահովված է ներքին հեռախոսազանգերը, նորաստեղծ միջգերատեսչական ցանցի միջոցով: Մնացած պետական մարմինների միացումը ցանցին կապահովվի □Հայաստանի Հանրապետության պետական մարմինների PABX կայանների միջոցով հեռահաղորդակցության ցանցի ստեղծման, շահագործման եւ զարգացման□ ծրագիրը, Հայաստանի Հանրապետության կառավարության կողմից հաստատվելուց եւ ֆինանսավորում ապահովելուց հետո: 
2004թ. ընթացքում ապահովվել են բոլոր պետական մարմիններում տեղադրված PABX կայանների սպասարկումը, պրոֆիլակտիկ զննությունը, ինչպես նաեւ կայաններում տեղի ունեցած խափանումների վերացման աշխատանքները:
Արտաքին կապերի բնագավառ
2004թ.-ին նախարարությունը զգալի աշխատանք է կատարել՝ տրանսպորտի եւ կապի ոլորտում տարբեր երկրների եւ միջազգային կազմակերպությունների հետ փոխշահավետ ու համագործակցված աշխատանքների կազմակերպման ուղղությամբ:
□Հայաստանի Հանրապետության միջազգային պայմանագրերի մասին□ ՀՀ օրենքի պահանջների համաձայն միջնորդություն է ներկայացվել ՀՀ արտաքին գործերի նախարարություն` ՄԱԿ-ի հովանու ներքո գործող տրանսպորտի ոլորտի գործող 9 կոնվենցիաներին միանալու համար: Դրանցից □Ճանապարհային երթեւեկության մասին□ կոնվենցիային միանալու հարցը արդեն քննարկվել է ՀՀ սահմանադրական դատարանում եւ ՀՀ Ազգային ժողովում:
2004թ. մայիսի 26-ին Հայաստանի Հանրապետությունը ստորագրել է Ասիական ավտոմոբիլային մայրուղիների ցանցի մասին միջկառավարական համաձայնագիրը:
Ընթացքում են գտնվում միջազգային կազմակերպությունների շրջանակներում իրականացվող հետեւյալ նախագծերը.
ՄԱԿ-ի Եվրոպական տնտեսական հանձնաժողովի եւ Ասիայի ու Խաղաղօվկիանոսյան տարածաշրջանի տնտեսական եւ սոցիալական հանձնաժողովի (UNECE-UNESCAP) շրջանակներում` □Եվրասիական տրանսպորտային հանգույցների զարգացում□ նախագիծը (2002-2006թթ.), 
Եվրոպական հանձնաժողովի շրջանակներում` Հիմնական տրանսեվրոպական տրանսպորտային առանցքները դեպի հարեւան պետություններ եւ տարածաշրջաններ ընդլայնելու հարցերով Բարձրաստիճան խմբի գործունեությունը,
Հեռահաղորդակցության միջազգային միության ու Հատկացված անվանումների եւ թվերի հարցերով ինտերնետային կորպորացիայի կողմից իրականացվող □Երկրի կոդերի գերագույն աստիճանների դոմեններ□ խորագրով նախագիծը:
Համակարգվել են այն Միջկառավարական հանձնաժողովների գործունեությունը (Հայ-ռումինական, Հայ-բուլղարական եւ ՏՐԱՍԵԿԱ Միջկառավարական հանձնաժողովներ, 2004թ. հուլիսից Հայ-վրացական հանձնաժողովի հայկական մասի նախագահությունը փոխանցվել է ՀՀ վարչապետին), որոնց հայկական մասի նախագահ է հանդիսանում ՀՀ տրանսպորտի եւ կապի նախարարը: 2004թ. փետրվարին ք. Սոֆիայում տեղի է ունեցել Հայ-բուլղարական միջկառավարական հանձնաժողովի նիստը: Հայկական կողմը 2003թ. հոկտեմբերից ՏՐԱՍԵԿԱ Միջկառավարական հանձնաժողովում հանդիսանում է նախագահող երկիր: Պարբերաբար թարմացվել է ինտերնետային www traceca am էջը, որում տեղեկատվություն է տրամադրվում ՏՐԱՍԵԿԱ ծրագրի եւ հայկական կողմի համանա-խագահության ընթացքում իրականացված ծրագրերի վերաբերյալ: 
Հայ-ռուսական միջկառավարական հանձնաժողովի շրջանակներում ակտիվ աշխատանքներ են տարվել Կավկազ երկաթուղալաստանավային համալիրի գործարկման ուղղությամբ: 
2004թ. նոյեմբերի 16-17-ը Երեւանում անց է կացվել ԱՊՀ մասնակից պետությունների Տրանսպորտային համակարգող խորհրդակցության ավտոմոբիլային տրանսպորտի խորհրդի նիստը: 
Համակարգվել է համագործակցությունը տրանսպորտի եւ կապի ոլորտի միջազգային կազմակերպությունների հետ` Հեռահաղորդակցության միջազգային միության (ITU), Տրանսպորտի նախարարների եվրոպական կոնֆերանս (ՏՆԵԿ), Սեւծովյան տնտեսական համագործակցություն (BSEC), Միավորված ազգերի կազմակերպության Եվրոպայի տնտեսական խորհրդի (UN ECE) տրանսպորտի կոմիտեի, Ասիայի եւ Խաղաղ օվկիանոսի տնտեսական եւ սոցիալական հանձնաժողովի (UN ESCAP) տրանսպորտի, ենթակառուցվածքների եւ տուրիզմի կոմիտեի, ԱՊՀ անդամպետությունների կապի բնագավառում տարածաշրջանային համագործակցության (PCC) եւ այլն: 
Նախարարությունը ներգրավվել է տարբեր կազմակերպությունների կողմից տրանսպորտի ոլորտի զարգացմանն ու ուսումնասիրմանն ուղղված նախագծերին, կազմակերպվող խորհրդակցություններին եւ աշխատանքային հանդիպումներին, մասնավորապես Համաշխարհային բանկի □Առեւտրի եւ տրանսպորտի աջակցություն□ ծրագրին, Եվրասիա հիմնադրամի □Տրանսպորտի բնագավառում տարածաշրջանային համագործակցություն□ ծրագրին եւ այլն, ներկայացվել է նախարարության դիրքորոշումը այլ հանդիպումներում եւ խորհրդակցություններում: 
2. Թերությունները, չկատարված աշխատանքները եւ պատճառները
Հանրապետության տրանսպորտի եւ կապի ոլորտի վերջին տարիներին տեղի ունեցած նկատելի դրական տեղաշարժի հետ մեկտեղ դեռեւս կան չլուծված խնդիրներ եւ բացթողումներ: 
Այսպես. 
□ԱրմենՏել□ ՀՁ ՓԲԸ-ի կողմից իր պայմանագրային պարտավորությունները չկատարելու հետեւանքով մի շարք գյուղական բնակավայրեր շարունակում են մնալ առանց հեռախոսակապից, իսկ գործող հեռախոսակապը անորակ է եւ չի համապատասխանում արդի պահանջներին:
Հանրապետությունում դեռեւս կան գյուղեր, որոնց բնակչությունը չնայած ընդունում են Հայաստանի հանրային հեռուստատեսության ծրագրերը, սակայն հաղորդումների որակը դեռեւս բավարար չէ:
Հեռահաղորդակցության բնագավառում (բարդ ընթացակարգով) տրված լիցենզիաների համար նախատեսված 13100.0 հազ. դրամի դիմաց հավաքակագրվել է 7476.0 հազ. դրամի պետական տուրք, ձեռնարկությունների եւ գույքի վարձակալության վարձավճարների գծով նախատեսված 24000.0 հազ. դրամի դիմաց` հավաքակագրվել է 20500.0 հազ. դրամ,
Հեռահաղորդակցության բնագավառում լիցենզիաներ տալու համար պետական տուրքի գանձումների ծրագիրը թերակատարվել է նախատեսվածից պակաս նոր լիցենզիաների տրամադրմամբ, ինչպես նաեւ նախորդ տարիներին տրված լիցենզիաներից 39-ը ստացված դիմումների հիման վրա անվավեր համարելու հետեւանքով, իսկ ձեռնարկությունների եւ գույքի վարձակալության վարձավճարների գծով ծրագիրը թերակատարվել է վաձակալողներից վարձավճարները ժամանակին չստանալու պատճառով:
Չի ապահովվել □Հայփոստ□ ՓԲ ընկերության կողմից շահութաբաժինների գծով պետական բյուջեին ունեցած նախորդ տարիների 127.9 մլն.դրամ պարտքի մարումը: Դա բացատրվում է ընկերության տնտեսական շրջանառության մեջ ֆինանսական միջոցների ճեղքվածքի առկայությամբ, որը հիմնականում արդյունք է ՀՓՄ կանոնակարգի եւ ՀՀ հարկային օրենսդրության միջեւ գոյություն ունեցող հակասության: Նշված պարտքի վճարման հարցը կլուծվի ընկերության հավատարմագրային կառավարիչի կողմից ներկայացվելիք ընկերության գործունեության ծրագրի շրջանակներում: 
ՀՀ կառավարության 2003թ. դեկտեմբերի 24-ի N 1930-Ն որոշմամբ հաստատված N 2 հավելվածում ներառված 2004թ. գերակա խնդիրներից մեկը՝ □Ավտոմոբիլային տրանսպորտի գործունեության կարգավորմանը եւ բարեփոխմանը վերաբերվող օրենսդրական դաշտի ստեղծում□ միջոցառումը □Վճարովի ավտոճանապարհների մասին□, □Ավտոմոբիլային տրանսպորտի մասին□, □Տրանսպորտային տեսչության մասին□ ՀՀ օրենքները առաջին ընթերցմամբ ընդունվելուց հետո Ազգային ժողովից Համաշխարհային բանկի պահանջով ետ կանչվելու պատճառով սահմանված կարգով հանվել է ծրագրից եւ հաշվի առնելով հարցի արդիականությունը, այն առաջարկվել է ընդգրկելու 2005թ. գերակա խնդիրների ցանկում, իսկ մեկը՝ □ՀՀ պետական մարմինների գերատեսչական հեռահաղորդակցական ցանցի ստեղծման առաջին փուլի իրականացում□ միջոցառումն իրականացվել է մասնակի՝ համապատասխան ծրագիրը ՀՀ կառավարության կողմից չհաստատելու եւ լրացուցիչ քննարկման վերադարձնելու պատ-ճառով: Հաշվի առնելով հարցի արդիականությունը եւ հրատապությունը, ՀՀ վարչապետի հանձնարարականի համաձայն, հարցը լրացուցիչ կքննարկվի եւ կներկայացվի առաջարկություն: 
ՀՀ կառավարության գործունեության 2005 թվականի ծրագրի կատարման ապահովման եւ տրանսպորտի ու կապի ոլորտներին վերագրվող մասով բացթողումները վերացնելու համար
1. Տրանսպորտի եւ կապի ոլորտի գործունեության բարելավման, օրենսդրական դաշտի կարգավորման նպատակով կազմվել է 20 կետով միջոցառումների ցանկ, որը ներկայացվել է ՀՀ կառավարության 2005թ. գործունեության ծրագրի կատարումն ապահովող միջոցառումների մեջ ներառելու համար /կցվում է /:
2. Զգալի աշխատանքներ են կատարվելու գյուղական բնակավայրերը հեռախոսակապով ապահովելու, ինչպես նաեւ բջջային կապի որակը բարելավելու ուղղությամբ: Նշված հարցերն անմիջականորեն կապված են □ԱրմենՏել□ ՀՁ ՓԲ ընկերության կողմից իրականացվող ներդրումային պարտավորությունների կատարման, ինչպես նաեւ նշված բնագավառում նոր օպերատորի մուտքի հետ:
3. Նախարարության կազմում գործող տրանսպորտային տեսչության միջոցով 2005թ. կշարունակվի միջպետական եւ հանրապետական ավտոճանապարհների վրա տեղադրված գովազդների գույքագրման աշխատանքները եւ ձեռնարկված միջոցների արդյունքում կապահովվի ոչ հարկային եկամուտների գծով 2005թ պետական բյուջեով նախատեսված մուտքերը ՀՀ տրանսպորտի եւ կապի նախարարությանը վերագրվող մասով:
4. Կձեռնարկվեն կոնկրետ միջոցներ համակարգի պետական բաժնետիրական ընկերությունների 1999-2004 թվականների գործունեության արդյունքներով հաշվարկված շահութաբաժինները՝ ՀՀ կառավարության կողմից սահմանված ժամկետներում պետական բյուջե վճարելու, կամ ՀՀ կառավարության 2002թ թիվ 464 որոշմամբ սահմանված կարգով հաշվանցելու համար:
5. Պետական բյուջից համապատասխան միջոցներ հատկացվելու դեպքում կշարունակվի PABX ավտոմատացված հեռախոսակայանների միջոցով հեռահաղորդակցության գերատեսչական ցանցի ընդլայնման եւ շահագործման աշխատանքները: 
6. 2004 թվականին □Քաղաքացիական ծառայության մասին□ ՀՀ օրենքին համապատասխան՝ նախարարության աշխատակազմը որակյալ կադրերով համալրման եւ նրանց որակավորման ու պատասխանատվության բարձրացման ճանապարհով կապահովվի ՀՀ կառավարության գործունեության ծրագրի կատարումը եւ ոլորտում արդյունավետ քաղաքականության իրականացումը:
Տ Ե Ղ Ե Կ Ա Ն Ք
Տրանսպորտի ծրագրի իրականացման ընդհանուր 
արդյունքների մասին
Հայաստանի Հանրապետության եւ Համաշխարհային բանկի` Միջազգային զարգացման ընկերակցության միջեւ 2000 թ. հուլիսի 7-ին կնքված վարկային համաձայնագրով (վավերացված ՀՀ ԱԺ կողմից 2000թ. հուլիսի 28-ին) արտոնյալ (անտոկոս) վարկի գումարը կազմում է 29,9 միլիոն SDR (որը համաձայնագրի ստորագրման պահին կազմում էր 40 միլիոն ԱՄՆ դոլար): ՀՀ կառավարությունը պետք է կատարեր համապատասխան մասնաբաժնի համաֆինանսավորում: Վարկի մարման ժամկետը՝ 35 տարի, արտոնյալ ժամկետը՝ 10 տարի: Ծրագրի էֆեկտիվության ժամկետը սահմանվել է 2001թ. մարտի 5-ին, իսկ ավարտը՝ 2004թ. դեկտեմբերի 31-ը: Ներկայումս ծրագիրն ավարտվել է: 
Ծրագրի իրականացման ընթացքում խորհրդատվական ծառայությունների տնտեսված գումարների, ինչպես նաեւ SDR/ԱՄՆ դոլար փոխարժեքի դրական փոփոխության հաշվին հնարավոր եղավ կատարել լրացուցիչ ծավալի ճանապարհների վերանորոգման աշխատանքներ եւ ձեռք բերել երկաթգծի նորոգման համար լրացուցիչ քանակի ապրանքներ:
Ծրագրի շրջանակներում ընդհանուր առմամբ կատարվել են 49,2 միլիոն ԱՄՆ դոլարի աշխատանքներ, այդ թվում` Ճանապարհների վերականգնման բաղադրիչով` 33,3 միլիոն ԱՄՆ դոլար, Երկաթուղու վերականգնման բաղադրիչով` 15 միլիոն ԱՄՆ դոլար եւ ՀՀ տրանսպորտի եւ կապի նախարարության կառուցվածքային ամրապնդման բաղադրիչով` 0,9 միլիոն ԱՄՆ դոլար: Ընդհանուր գումարի մեջ Համաշխարհային բանկի մասնաբաժինը կազմել է 49,2 միլիոն ԱՄՆ դոլար, իսկ ՀՀ կառավարության համաֆինանսավորումը` 8 միլիոն ԱՄՆ դոլար: 
Ճանապարհների վերականգնման բաղադրիչի շրջանակներում միջազգային չափանիշներին համապատասխան վերանորոգվել են 228,1 կմ ընդհանուր երկարությամբ միջպետական նշանակության ճանապարհների 16 հատվածներ` մետաղական արգելափակոցներով, ճանապարհային նշաններով եւ նշագծումով, 11 կամուրջ, ինչպես նաեւ շուրջ 800 կմ ճանապարհների վրա կատարված ընթացիկ նորոգման աշխատանքներ, շուրջ 1.8 ԱՄՆ դոլար արժեքով:
Երկաթուղու վերականգնման բաղադրիչի շրջանակներում Հայկական երկաթուղու վերականգնման նպատակով ձեռք են բերվել մոտ 70 կմ երկաթգծի վերանորոգման համար ապրանքներ` ռելսեր, սլաքային փոխադրիչներ, երկաթբետոնե եւ փայտյա կոճղեր, ամրացման դետալներ, խիճ, ինչպես նաեւ գծի վերանորոգման նորոգման մեխանիզմներ եւ գործիքներ: Շարժակազմի վերա-նորոգման նպատակով ձեռք են բերվել 850 հազար ԱՄՆ դոլար արժողությամբ դեպոների հաստոցներ եւ սարքավորումներ: 
Իրականացվել են նաեւ Երեւան-Այրում երկաթգծին զուգահեռ 306 կմ ընդհանուր երկարությամբ օպտիկամանրաթելային մալուխի տեղադրման աշխատանքներ: 24 օպտիկամանրաթել պարունակող մալուխի շահագործումը հնարավորություն կնձեռի էապես փոխել կապի եւ հեռահաղորդակցության որակը Երեւան-Այրում հատվածում, վագոնների տեղափոխման, հաշվառման վերաբերյալ ինֆորմացիայի մշակումը, որն իր հերթին կբարձրացնի շարժակազմի շահագործման արդյունավետությունը, Հայկական երկաթուղին ինտեգրել միջազգային երկաթուղային ընկերություններն, որպեսզի ապագայում այն ծառայի նաեւ որպես տարանցիկ տարածք: Շինարարական աշխատանքների պատշաճ որակը ապահովելու նպատակով □Ֆիննռոուդ□ միջազգային խորհրդատվական կազմակերպության կողմից իրականացվել է անկախ տեխնիկական վերահսկում:
ՀՀ տրանսպորտի եւ կապի նախարարության կառուցվածքային ամրապնդման բաղադրիչի շրջանակներում իրականացվել է ՀՀ տրանսպորտի եւ կապի նախարարության տեխնիկական վերազինում: Այդ շրջանակներում ձեռք են բերվել համակարգչային սարքավորումներ եւ այլ կազմտեխնիկա, ստեղծվել է նախարարության արդիական համակարգչային ցանց: Իրականացվել է նաեւ Երեւանի քաղաքային տրանսպորտի ուսումնասիրություն:

Տ ե ղ ե կ ա ն ք
ՀՀ տրանսպորտի եւ կապի նախարարության 
2004թ. գործունեության հաշվետվության ՀՀ վարչապետի մոտ քննարկման արդյունքներով տրված հանձնարարականների (04.02.04թ. արձանագրություն N 19-24) կատարման վերաբերյալ
	հ/հ
	Հանձնարարականը
	Կատարումը
	Արդյունքը

	2.ա/
	Մեկամսյա ժամկետում սահմանված կարգով ՀՀ կառավարության քննարկ-մանը ներկայացնել պետական կառա-վարման մարմիններին սպասարկող PABX ավտոմատացված հեռախոսա-այանների ցանց ստեղծելու եւ դրա իրականացման ծրագրի վերաբերյալ ՀՀ շահագրգիռ նախարարների հետ համաձայնեցված առաջարկություն
	Ներկայացվել է ՀՀ ֆի-նանսների եւ էկոնոմիկայի նախարարություն 23.02.04թ. N 01-22/500 գրությամբ
	ՀՀ վարչապետի 06.12.04թ. N 036-7876 հանձնարարականով ծրագիրը ետ է 
ուղարկվել լրացուցիչ քննարկման համար

	բ/
	ՀՀ կապի եւ տեղեկատվայնացման
ոլորտի զարգացման հայեցակարգի
նախագիծը ներկայացնել ՀՀ կառավա-
րության քննարկմանը՝ անհրաժեշտու-
թյան դեպքում կազմակերպելով նա-խագծի քննարկումը ՀՀ վարչապետի մոտ
	Ներկայացվել է ՀՀ կա-ռավարություն 29.04.04թ. N01-11/1366 գրությամբ
	Ընդունվել է ՀՀ կառավարության 2004թ. մայիսի 13-ի նիստում (արձանագրություն N 18 /1/ )

	3.
	ՀՀ ֆինանսների եւ էկոնոմիկայի նա-
խարար Վ.Խաչատրյանին եւ ՀՀ տրանսպորտի եւ կապի նախարար Ա.Մանուկյանին՝ ձեռնարկել անհրաժեշտ միջոցներ □Ավտոճանապարհային մեքենաներ□ ՓԲԸ-ի (նախկինում □Հայճան-մեքենայացում□ ՓԲԸ) գույքի բռնա-գանձման հարցը կողմերի միջեւ հաշ-տության համաձայնությամբ լուծելու համար
	Ներկայացվել է ՀՀ ֆի-
նանսների եւ էկոնոմիկայի նախարարություն 27.02.04թ. N 01-09/586 գրությամբ
	ՀՀ ֆինանսների եւ էկոնոմիկայի նախարարության հետ կնքվել է համապա-
տասխան հաշտության հա-
մաձայնագիր

	5.
	ՀՀ կառավարության աշխատակազմի
արտադրական ենթակառուցվածքների 
վարչության պետ Գ. Նիկողոսյանին՝
ՀՀ տրանսպորտի եւ կապի նախարար Ա.Մանուկյանին, ՀՀ ֆինանսների եւ էկոնոմիկայի նախարար Վ.Խաչա-րյանին եւ ՀՀ սոցիալական ապահովա-գրության պետական հիմնադրամի նախագահ Ֆ.Մուշեղյանի մասնակցու-թյամբ ՀՀ վարչապետի մոտ 20-օրյա ժամկետում կազմակերպել խորհրդակ-ցություն կենսաթոշակների եւ նպաստ-ների վճարումների կատարումը □Հայ-փոստ□ ՓԲԸ-ի միջոցով իրականաց-նելու հարցը քննարկելու համար
	Ներկայացվել է ՀՀ կա-ռավարություն 09.04.04թ.
N 01-09/1103 գրությամբ
	Ընդունվել է ՀՀ կառավարության 23.12.04թ. 
N 1873-Ա որոշումը

	6.
	ՀՀ կառավարության աշխատակազմի
արտաքին կապերի վարչության պետ Ա. Մանասերյանին՝ մեկամսյա ժամկե-տում ՀՀ վարչապետին ներկայացնել տեղեկանք 2004թ. հունվարի 1-ի դրու-թյամբ միջազգային կազմակերպու-թյուններին անդամակցության համար անդամավճարների գծով պարտավո-րությունների եւ դրանց կատարման վե-
րաբերյալ ըստ կազմակերպություն-ների եւ տարեթվերի
	Ներկայացվել է ՀՀ կա-
ռավարություն 27.02.04թ.
N 01-09/585 գրությամբ
	


